
Врз основа на член 51-а став (2) од Законот за данокот на додадена вредност („Службен весник на 

Република Македонија” бр. 44/99, 86/99, 8/01, 21/03, 19/04, 33/06, 101/06, 114/07, 103/08, 114/09, 133/09, 95/10, 

102/10, 24/11 и 135/11), министерот за финансии донесе 

 

ПРАВИЛНИК ЗА ФОРМАТА И СОДРЖИНАТА НА БАРАЊЕТО ЗАРАДИ НЕДОНЕСУВАЊЕ НА 

РЕШЕНИЕ ЗА ПРИФАЌАЊЕ НА ПРИЈАВАТА ЗА ОТПОВИКУВАЊЕ НА РЕГИСТРАЦИЈАТА ЗА 

ДАНОКОТ НА ДОДАДЕНА ВРЕДНОСТ, ОДНОСНО НЕДОНЕСУВАЊЕ НА РЕШЕНИЕ ЗА 

ОДБИВАЊЕ НА ПРИЈАВАТА ЗА ОТПОВИКУВАЊЕ НА РЕГИСТРАЦИЈАТА ЗА ДАНОКОТ НА 

ДОДАДЕНА ВРЕДНОСТ 

 

Член 1 

Со овој правилник се пропишува формата и содржината на барањето заради недонесување на решение за 

прифаќање на пријавата за отповикување на регистрацијата за данокот на додадена вредност, односно 

недонесување на решение за одбивање на пријавата за отповикување на регистрацијата за данокот на додадена 

вредност, во рокот утврден со член 51-а став (1) од Законот за данокот на додадена вредност. 

 

Член 2 

Барањето од член 1 на овој правилник, се поднесува на образец - ,,Барање заради недонесување на решение 

за прифаќање на пријавата за отповикување на регистрацијата за данокот на додадена вредност, односно 

недонесување на решение за одбивање на пријавата за отповикување на регистрацијата за данокот на додадена 

вредност“ во А-4 формат на бела хартија, даден во Прилог кој е составен дел на овој правилник.  

 

Член 3 

Овој правилник влегува во сила наредниот ден од денот на објавувањето во „Службен весник на Република 

Македонија“. 

